
 

 

 

 

ATASSUT          UKA 2016/30-1 

Siverth K. Heilmann     04. 10. 2016 

 

Nukissiorfiit innaallagissamik imermillu tunisassiornerminni pilersuinerannillu aalisakkanut 

tunisassiorfinnut illoqarfinni nunaqarfinnilu ataasiakkaani 41,5%-imik akeqartitsinerup 

assinganik nunap qaavani toqoraavinnut s.a. Neqi A/S aamma Lilleholm ApS-imut atuutin-

neqalernissaannik Naalakkersuisut piginnaatinneqarnissaannik Inatsisartut aalajangiiffigi-

sassaattut siunnersuut. 

(Inatsisartunut ilaasortaq Suka K. Frederiksen, Siumut) 

 

Inatsisartuni ilaasortap Suka K. Frederiksen, Siumut aalajangiiffigisassatut siunnersuutaanut imatut 

ATASSUT-miit oqaaseqassaagut. 

 

Siunnersuuteqartup aalajangiiffigisassatut siunnersuutaa tunngavilersuutaalu ersarilluartoq ATAS-

SUT-ip tamakkiisumik tapersersorpaa, pisariaqarluinnarmat unammillernermik inatsiseqareerluta, 

pisortat namminersortuuppataluunniit assigiinngisitsisoqannginnissaanik periarfissaqartitsineq ma-

linneqartariaqarmat. 

 

Taamaattumik Narsami Neqi A/S aammalu Lilleholm ApS Maniitsumiittoq eqqaaneqarmata aali-

sakkanik tunitsiviit imermut sarfamullu akikillisaaffigineqarnissaat isummamut, Naalakkersuisut pi-

ginnaatinneqarnissaanik tamakkiisumik isumaqataavugut. ATASSUT-miillu kaammattuutigerusun-

narpoq, suliffeqarfiit nutaat soorlu suliamut uunga assingusuni, aallartinnerini aallartisarneriniluun-

niit qanoq periarfissaqartitaanerinik paasisinneqartarnissaannik iliuuseqarfigineqartarnissaannillu. 

 

Taamatut naatsumik oqaaseqarluta inassutigissavarput, suliap aappassaaneerneqannginnermini 

ataatsimiititaliami susassaqartumi peqqissaarullugu suliarineqassasoq.  

